
   No    	2018-Ա/2                                                                                            «   06    »  « 12  »   2021 թ.

[bookmark: _GoBack]18-ՐԴ  «ՈՍԿԵ ԾԻՐԱՆ» ԵՐԵՎԱՆԻ ՄԻՋԱԶԳԱՅԻՆ ԿԻՆՈՓԱՌԱՏՈՆԻ  ՄՐՑԱՆԱԿՆԵՐԻ ՀԱՆՁՆՄԱՆ ԾՐԱԳԻՐԸ ՀԱՍՏԱՏԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

	Ղեկավարվելով «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքով և Հայաստանի Հանրապետության վարչապետի 2019 թվականի հունիսի 1-ի N 661-Լ որոշման 19-րդ կետի 20-րդ ենթակետով, ինչպես նաև Հայաստանի Հանրապետության կառավարության 2021 թվականի սեպտեմբերի 30-ի N 1592-Ն որոշմամբ՝ 18-րդ «Ոսկե ծիրան» Երևանի միջազգային կինոփառատոնի  մրցանակների հանձնման նպատակով

Հ Ր Ա Մ Ա Յ ՈՒ Մ    Ե Մ

	1. Հաստատել «Ոսկե ծիրան» Երևանի միջազգային կինոփառատոնի  մրցանակների հանձնման ծրագիրը` համաձայն հավելվածի: 
	2. «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքի N 1 հավելվածի N 2 աղյուսակի «1056. Կինոմատոգրաֆիայի ծրագրի» «11005. Աջակցություն կինոարվեստին» միջոցառման համար Հայաստանի Հանրապետության կրթության, գիտության, մշակույթի և սպորտի նախարարությանը (այսուհետ՝ նախարարություն) նախատեսված գումարներից հատկացնել 1350.0 հազար (մեկ միլիոն երեք հարյուր հիսուն հազար) դրամ՝ 18-րդ «Ոսկե ծիրան» Երևանի միջազգային կինոփառատոնի մրցանակների հանձնմանը: 
	3. Նախարարության ֆինանսաբյուջետային վարչության պետին՝ 
1) սույն հրամանն ուժի մեջ մտնելուց հետո 15-օրյա ժամկետում նախապատրաստել և նախարարության գլխավոր քարտուղարի ստորագրմանը ներկայացնել սույն հրամանի 2-րդ կետում նշված գումարը «Ոսկե ծիրան» կինոյի զարգացման հասարակական կազմակերպությանը հատկացնելու մասին պայմանագիր (այսուհետ` պայմանագիր): 
2) Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մարտի 16-ի թիվ 343-Ա/2 հրամանին և կնքվող պայմանագրին համապատասխան իրականացնել ֆինանսական հաշվետվությունների ընդունման և  պայմանագրով նախատեսված աշխատանքների հանձնման-ընդունման արձանագրությունների կազմման և ստորագրման ներկայացնելու գործառույթներ։
	4. Նախարարության ժամանակակից արվեստի վարչության պետին՝  Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մարտի 16-ի թիվ 343-Ա/2 հրամանին և կնքվող պայմանագրին համապատասխան իրականացնել պայմանագրով նախատեսված աշխատանքների կատարման նկատմամբ հսկողություն, բովանդակային հաշվետվությունների ընդունման գործառույթներ։    
	5. Սույն հրամանի կատարման հսկողությունը վերապահել Հայաստանի Հանրապետության կրթության, գիտության, մշակույթի և սպորտի նախարարի տեղակալ Ա. Խզմալյանին:       

                                                                                ՎԱՀՐԱՄ   (
0010, ºñ¨³Ý, Ð³Ýñ³å»ïáõÃÛ³Ý Ðñ³å³ñ³Ï, Î³é³í³ñ³Ï³Ý 
ïáõÝ
 3, 
Ð»é
./
Тел
./Tel.: 52  93 49, ý³ùë/
факс
/fax (374 10) 52 39 22,
0010
, 
Ере
â
ан
, Площадь Республики, Дом правительства 3, Government House 3, Republic Square, 
Yerevan
 0010,
¾É-÷
áëï
/
Эл.почта
/E-mail: info@mincult.am, 
www.mincult.am
)ԴՈՒՄԱՆՅԱՆ











Հավելված
 ՀՀ կրթության, գիտության,
 մշակույթի և սպորտի նախարարի
«     »  «12» 2021 թ.
N             հրամանի

ԾՐԱԳԻՐ
18-րդ «Ոսկե ծիրան» Երևանի միջազգային կինոփառատոնի  մրցանակների հանձնման
	1
	Կազմակերպության անվանում
	«Ոսկե ծիրան» կինոյի զարգացման ՀԿ

	2
	Կազմակերպության գտնվելու վայր
	Երևան, Բայրոնի 5

	3
	Ծրագրի անվանում
	18-րդ «Ոսկե ծիրան» Երևանի միջազգային կինոփառատոնի  մրցանակների հանձնում

	3.1
	Բովանդակություն 
	«18-րդ «Ոսկե ծիրան» Երևանի միջազգային կինոփառատոնը այս տարի ևս հանդիսատեսին ներկայացավ հագեցած ծրագրով: Փառատոնի ավարտին, միջազգային ժյուրիի որոշմամբ լիամետրաժ ֆիլմերի միջազգային մրցույթում «Ոսկե ծիրան» մրցանակին արժանացավ «Քարե» ֆիլմը (ռեժ. Վինոթրաջ Պ.Ս., Հնդկաստան)
Երևանի «Ոսկե ծիրան» միջազգային 18-րդ կինոփառատոնի լիամետրաժ ֆիլմերի մրցույթի ժյուրիի նախագահն էր թատրոնի և կինոյի ռեժիսոր, Կաննի, Լոկառնոյի և տասնյակ այլ հեղինակավոր կինոփառատոների դափնեկիր, հունգարացի Կոռնել Մունդրուցոն: Լիամետրաժ ֆիլմերի մրցույթի ժյուրիի կազմում էին նաև պրոդյուսեր Ֆրանսուա դ՛Արտեմարը, Կրակովի միջազգային կինոփառատոնի տնօրեն Քշիշտոֆ Գերատը, կինոքննադատ Լարիսա Մայլյուկովան և կոմպոզիտոր Ռոբերտ Ամիրխանյանը:
«Կորիզ» մրցույթում «Ոսկե ծիրանի» արժանացավ «Աշխարհ» ֆիլմը (ռեժ. Քրիստինե Հարությունյան, ԱՄՆ/Հայաստան):
Կորիզ կարճամետրաժ տարածաշրջանային ֆիլմերի մրցութային ժյուրիի կազմում էին դերասանուհի Ռոմաննա Լոբաչը, «Ոսկե ծիրան»-ի այս տարվա պաստառների հեղինակ, վիզուալ արտիստ Վահրամ Մուրատյանը և փառատոնային տնօրեն Ֆիլիպ Ժալալդոն:
Վերոնշյալ մրցանակները հեղինակներին կհանձնվեն Հայաստանի Հանրապետության կառավարության 2021 թվականի սեպտեմբերի 30-ի N1592-Ն որոշմամբ «Ոսկե ծիրան» միջազգային կինոփառատոնի մրցանակային ֆոնդին աջակցման նպատակով տրամադրված դրամական հատկացումների շրջանակում:

	3.2
	Նպատակ 
	«Ոսկե ծիրան» Երևանի միջազգային կինոփառատոնի մրցութային ծրագրերում ընդգրկված տեղական և օտարերկրյա ֆիլմերի ցուցադրության արդյունքում, մրցույթում հաղթող ճանաչված ֆիլմերի պարգևատրում, ստեղծագործական աշխատանքների արժևորում և խրախուսում, որը հանդիսանում է կինոփառատոնի ավանդական բաղադրիչը:

	3.3
	Անցկացման ժամկետ
	դեկտեմբերի առաջին տասնօրյակ

	3.4
	Անցկացման վայր
	Երևան, Բայրոնի 5

	3.5
	Ակնկալվող արդյունքներ
	«Ոսկե ծիրան» Երևանի միջազգային կինոփառատոնի մրցութային ծրագրերի արդյունավետության և միջազգային չափանիշների սանդղակի ապահովում, հայ և օտարազգի արվեստագետների ստեղծագործական մտքի արժևորում:

	3.6
	Ոչ ֆինանսական ցուցանիշներ
	2 մրցանակ

